Жастардың бойында патриотизмді қалыптастыру – 
басты мақсатымыз


Еліміз егемендік алғаннан бері жас ұрпақ тәрбиесінің темірқазығы - Қазақстандық патриотизм болды. «Қазақстандық патриотизм» ұғымы біздің тәуелсіздігімізбен қоса туған жаңа ұғым болып, еліміздегі саяси-әлеуметтік ахуалдың ерекшелігін көрсетеді. Елімізде жүзден аса ұлттар мен ұлыстардың өкілі өмір сүруде. Қазақстан олардың көпшілігінің туған отаны және бұдан былай да мәңгі тұрақтап қалар мекені болмақ. Сондықтан олардың әрқайсысы Қазақстанды ата-жұртым деп танып, оның тәуелсіздігін  қорғауға және материялдық байлығын арттыруға еңбек етуі тиіс. Сол себепті, «Қазақстандық патриотизм» ұғымы күнделікті өмірде жиі қолданылып, кеңінен қалыптасып келеді. Қазақстандық патриотизм – Отан-анаға деген сүйіспеншілік пен азаматтық ерлік, өнеге көрсетушілік, бойдағы білім мен біліктілікті, ақыл-парасатты ел игілігіне жұмсау, атамекен мүддесіне арнау болмақ. Өз елінің өткенін, тілін, әдет-ғұрпын, салт-дәстүрін құрметтей білуде. Осы айтылғандардың барлығы әрбір азаматтың сана-сезіміне қазақстандық патриотизм болып бірден қалыптаса қоймайды. Мұны жаппай түсіндіруіміз қажет, қолымыздан келгенше оған үлес қосуымыз керек.
[bookmark: _GoBack]С. Торайғыров атындағы ПМУ-дің ғылыми кітапхана қызметкерлері студенттердің патриоттық сезімдерін қалыптастыру жөнінде көптеген іс-шаралар өткізеді. Бұл жастардың рухани жан-дүниесін, ой-өрісін байытуға, қоғамдық санасын қалыптастыруға септігін тигізеді, оларды қоғамның салауатты азаматы етіп тәрбиелеуде, адамгершілекке, елі мен жерін сүюге, құрметтеуге тәрбиелеуде маңызы зор. Көпшілік іс-шаралар бір сарында емес, үнемі формалары өзгертіліп, толықтырлып отырады. Олардың тақырыптары еліміздегі болып жатқан түрлі тарихи, саяси оқиғаларға және студентерді толғантатын мәселелерге байланысты  таңдалады. Әр тоқсан сайын кітапханада студенттерге арнап кітап көрмелері, кафедра күні, ақпарат күні, кездесу кештер, жаңа кітап презентациялары, дөңгелек үстелдер, әдеби-музыкалық кештер ұйымдастырылып отырады. Мәселен, Қазақстан Республикасының тұңғыш Президенті Н.Ә. Назарбаевқа арналған «Жаңа заманның лидері» тақырыбына кітап көрмесі ұйымдастырылды. Жеті бөлімнен құрылған бұл көрмеде кітапхана қорынан 400-ден астам кітаптар мен мерзімдік басылымдар ұсынылды. Көрменің басты мақсаты - тәуелсіз Қазақстанның қалыптасу және даму жолындағы ел Көшбасшының тарихи ролін көрсету болды. Сонымен қатар біздің ғылыми кітапхананың оқу залында «Білім+» жобасы бойынша - Абай Құнанбаев, Шәкәрім Құдайбердиев, Шоқан Уалиханов, Ыбрай Алтынсарин сияқты халық ағартушыларының шығармаларындағы патриотизм, гуманизм және толеранттылық идеяларына арналған әдебиеттік кеш өтті. Іс-шараның мақсаты - ұлы адамдардың өмірі және шығармашылықтары туралы жастардың білімін тереңдету, оларды патриоттық, әділеттілік сезімге тәрбиелеу, ұлттық қаһармандарға деген құрмет, мақтаныш сезімін, толеранттылық пен азаматтық позициясын қалыптастыру болатын. Белгілі қазақ ақыны, халық жазушысы, журналист, қоғам қайраткері Фариза Оңғарсынованың шығармашылығына арналған «Поэзия падишасы» атты әдеби кеш өтті. Әдеби кештің мақсаты – ақынның өнегесі мол мұрасын студенттерге насихаттау, олардың поэзияға деген қызығушылығын арттыру болды. Осы әдеби кештердің барлығы өте тартысты, мәнді өтеді. Мұндай игі іс-шаралар әрі қарай жалғасын таба бермек. Біздің Отанымыз - Қазақстан. Ендеше, жастарымыз осы мемлекеттің мүддесін қорғайтын патриоттар болуы керек. Отанымыздың ішкі-сыртқы саясатын қорғау - жастардың қолында. 

Қазақстан Республикасының Президенті Н. Ә. Назарбаевтың 2014 жылғы халыққа жолдауындағы Қазақстан тарихына енетін 10 креативті идеяның біріншісі - патриотизм. Жалпы патриоттық сезімнің қай-қайсысының болсын қалыптасуы отбасы тәрбиесінен бастау алатыны белгілі. Өткені мен бүгінін таразыға сала алатын, келешегіне нық сеніммен қарайтын, рухтары асқақ, жандары таза жастарды тәрбиелеу - бүгінгі күннің міндеті.          

